
Në një kohë kur  globalizimi është kthyer në një mega-lëvizje, e cila ka prekur çdo pjesëz të globit, nuk mund të mos vihen 

re ndryshimet që kanë shoqëruar këtë fenomen në mënyrën e implementimit të proceseve transformuese dhe zhvilluese 

të realizuara në përditshmëri. Pyetja që vlen të ngrihet në nivel ndërkombëtar është se çfarë po ndodh me tregun e punës 

dhe si po ndryshon kërkesa për punë të profilizuar.  

Zhvillimet teknologjike po zëvendësojnë kapitalin human me hapa shumë të shpejtë dhe si rrjedhim po bëhet një nga 

shqetësimet kryesore të ditëve të sotme. Eshtë e padiskutueshme që teknologjia ndihmon në rritjen e produktivitetit 

prodhues, por nga ana tjetër kërkon një kapital human të aftësuar në bazë të kërkesave të reja të këtyre zhvillimeve.  

Për të pasur një qasje sa më të mirë të përputhshmërisë së tregut të punës, Banka Botërore përgatit raportin ‘’Ndryshimi 

Strukturore të Tregut të punës’’, i cili synon të theksojë rëndësinë e kapitalit njerëzor si investimi më i madh largpamës në 

përmbushjen e një sfide komplekse ndaj së cilës ne duhet të jemi koherentë dhe gjithmonë të përgatitur t’i përshtatemi. 

E veçanta e hartimit të këtij raporti qëndron në transparencën e treguar gjatë punimit të tij me paraqitjen e ndryshimeve 

javore të bëra publike me qëllim përthithjen e sa më shumë ideve novatore e ndihmuese nga masa e interesuar e shoqërisë 

duke materializuar një punim cilësor me përmbajtje favorizuese ndaj objektivave të përcaktuara. 

Një zhvillim logjik i zhvillimit të kapitalit human që nga politikat e ndërmarra e deri në efektet konkrete në shoqëri 

paraqitet në skemën bashkëngjitur. 

Figura 1: Përgjigjja ndaj ndryshimeve strukturore të tregut e punës 

 



 

 

Rritja e kapitalit njerëzor shihet si një nga shtyllat ku duhet të përqëndrohen politikat qeveritare. Kapitali njerëzor 

konsiston në dije, aftësi dhe mireqenie shëndetësore. Gjithashtu, arsimimi shihet si një nga faktorët përcaktues të një 

shoqërie që në të ardhmen do t’i mundësojë një vendi një cilësi jetese relativisht të lartë, por hendeku që vende të 

ndryshme kanë ndërmjet njëri-tjetrit vlen të përmendet. Në këtë raport bëhet vlerësimi i Indeksit të Kapitalit Njerëzor i 

cili konsiston në arsim dhe mirëqenie shëndetësore. Ai mat komponentët e lartpërmendur që njerëzit kanë referencë 

gjatë jetës së tyre, për të bërë të mundur që ata të jenë persona të aftësuar t’i shërbejnë me rigorozitet shoqërisë.  

Në raportin e marë në shqyrtim në vitin 2018 është vlerësuar performanca e 157 e shteteve, ndër të cilat Shqipëria është 

e renditur në vendin e 56 me një Indeks të Kapitalit Njerëzor (HCI) prej 0.62, që përkthehet se një fëmijë në të ardhmen 

do të jetë 62% produktiv se sa mund të ishtë nëse do të jetonte në mirëqenie të plotë. E fundit në listën e shqyrtuar 

renditet Çadi, vend i Afrikës qëndrore-veriore me një index prej 0.29. Listën e kryeson Singapori me një index prej 0.88 si 

vendi me prespektivën më të lartë zhvillimore të kapitalit human. E krahasuar me periudhën paraardhëse të marë në 

konsideratë shihet një progres i Shqipërisë në këtë indeks nga 0.57 në 0.62 duke u ngjitur me 28 vende nga i 85-ti në 2017. 

 

 

 

Figura 2: Renditja e vendeve të Bashkimit Evropian dhe të Shqipërisë sipas pikëve të rezutuara në HCI për vitin 2018 

Krahasuar me vendet e 

Bashkimit Evropian, Shqipëria 

me një indeks prej 0.62 lë pas 

vetëm Rumaninë me një indeks 

prej 0.6 dhe e renditur në vendin 

e 65-të. Listën e BE-së e kryeson 

Finlanda dhe Irlanda me indeks 

prej 0.81 dhe një renditje në 

vendin e 5-të. 

Krahasuar me vendet e Ballkanit Perëndimor, Shqipëria renditet në vendin e 

tretë me pikët më të larta të HCI-së, duke u bashkërenditur me Bosnje-

Hercegovinën dhe Malin e Zi. Në grupin e vendeve të Ballkanit perëndimor 

kryeson Serbia me një indeks prej 0.76, duke e renditur në vendin e 22-të, 

ndërsa e fundit në listë renditet Maqedonia me një indeks prej 0.53, duke e 

renditur në vendin e 87-të. 

 Referuar rezultateve të ulëta kryesisht të Shqipërisë dhe vendeve të tjera të 

Ballkanit Perëndimor, si vende me aspirata për t’u anëtarësuar në BE në një të 

ardhme të afërt, në përfundim të kësaj trajtese do të ishte e nevojshme që të 

ripermendeshin se ngritja dhe rritja e kapitalit njerëzor, ngritja e një sistemi  

efikas taksash, arritja e një marreveshjeje globale dhe barazia në alokimin e 

burimeve, janë shtyllat që një shoqëri duhet të ketë referencë në mënyrë që 

timoni drejtues i një bote më të mirë të jetë po aq i fuqishëm sa dëshira për të 

bërë përpara.  

 

Figura 3: Renditja e vendeve të Ballkanit 

Perëndimor sipas pikëve të rezutuara në HCI 

për vitin 2018 

 


